
	1.
	Անհրաժեշտությունը

	
	Որոշման նախագծի ընդունումը պայմանավորված է զինվորական ծառայության ընթացքում որպես բնակարանային պայմանների բարելավման կարիք ունեցող հաշվառված, սակայն զինվորական ծառայության ընթացքում սեփականության իրավունքով անհատույց բնակարան չստացած և առողջության կամ տարիքի կամ երկարամյա ծառայության զինվորական կենսաթոշակի անցնելու կապակցությամբ զինվորական ծառայությունից սահմանված կարգով արձակված նախկին զինծառայողներին բնակարան ձեռք բերելու համար պետական մասնակցության չափով աջակցության տրամադրման շարունակական իրականացման համար:

	2.
	Ընթացիկ իրավիճակը և խնդիրները

	
	«Զինվորական կենսաթոշակի անցնելու կապակցությամբ զինվորական ծառայությունից սահմանված կարգով արձակված նախկին զինծառայողներին բանակարան ձեռք բերելու համար պետական աջակցության տրամադրում» ծրագիրն իրականացվում է 2019թ.-ից:
Տվյալ ծրագրի իրականացման ժամանակահատվածում 2020թ. նոյեմբերի 1-ի դրությամբ բնակարանի գնման վկայագրերի միջոցով անհատույց պետական ֆինանսական աջակցություն է տրամադրվել թվով 281 ընտանիքի` ընդամենը 1.805.704,0 հազ.դրամ գումարի չափով: Մնացորդը կազմում է 4.600.862,0 հազ.դրամ:
2020թ. նոյեմբերի 1-ի դրությամբ բնակհաշվառման հերթացուցակներում ընդգրկված են թվով 824 շահառու, որից 430-ը քաղաք Երևանում:

	3.
	Տվյալ բնագավառում իրականացվող քաղաքականությունը

	
	ՀՀ ՊՆ համակարգի բնակարանի կարիքավոր նախկին զինծառայողների ընտանիքներին բնակարնի ձեռք բերման նպատակով աջակցության տրամադրում:

	4.
	Կարգավորման նպատակը և բնույթը.

	
	    ՀՀ ՊՆ համակարգի նախկին զինծառայողների բնակարանային պայմանների բարելավման կարիքավոր ընտանիքների բնակարանային խնդիրների լուծման նպատակով ՀՀ կառավարության 2018թ. դեկտեմբերի 27-ի N 1535-Ն որոշմամբ ՀՀ պաշտպանության նախարարության անվամբ բացված արտաբյուջետային ավանդային հաշվին փոխանցվել է 5.705.000,0 հազ.դրամ` մինչև 2020թ. դեկտեմբերի 1-ը գործողության ժամկետով` շահառուների վճարահաշվարկային սպասարկումը կատարելու համար: 
      Այսօրվա դրությամբ թվով 281 շահառուի տրամադրվել է բնակարանի գնման վկայագիր 1.805.704,0 հազ.դրամի չափով: Մնացած գումարի շրջանակներում բնակարանի գնման վկայագրերը կտրամադրվի մինչև հաջորդ բյուջետային տարվա ավարտը:  Բնակարանի գնման վկայագրերի ժամկետը սահմանված է 1 տարի մարման ժամկետով, իսկ որոշմամբ ավանդային հաշվի գործողության ժամկետը սահմանված է մինչև ս.թ. դեկտեմբերի 1-ը
   Որոշման նախագծի նպատակը՝ շահառուների բնակարանային խնդիրների լուծմանն ուղղված պետական ֆինանսական աջակցություն ցուցաբերում:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ պաշտպանության նախարարության կողմից:

	6.
	Ակնկալվող արդյունքը

	
	   Որոշման նախագծի ընդունմամբ ակնկալվում է ապահովել ծրագրի շարունակական իրականացումն, ինչպես նաև շահառու ճանաչված Երևան քաղաքի և ՀՀ մարզերի 824 ընտանիքների բնակարանային խնդիրների լուծման նպատակով իրականացնել պետական ֆինանսական աջակցության տրամադրումը և 2020թ. ձևավորված պետական պարտավորությունների կատարումը մինչև 2022թ. դեկտեմբերի 1-ը ընկած ժամանակահատվածում:

ՀՀ կառավարության որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	    ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	   Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:
















